भारत सरकार
जल संसाधन, नदी विकास और गंगा संरक्षण मंत्रालय
राज्‍य सभा
तारांकित प्रश्‍न संख्‍या  *8
जिसका उत्‍तर 30 नवम्‍बर, 2015 को दिया जाना है ।
.....
गंगा के जल में आर्सेनिक रासायनिक तत्‍व का स्‍तर 
*8. 
श्री संजय राउत :
     क्‍या जल संसाधन, नदी विकास और गंगा संरक्षण मंत्री यह बताने की कृपा करेंगी कि:
(1) क्‍या सरकार ने गंगा के जल में आर्सेनिक रासायनिक तत्‍व के स्‍तर को कम करने के लिए कोई कदम उठाए हैं ;  
(2) यदि हां, तो तत्संबंधी ब्यौरा क्या है ; 
(3) क्‍या सरकार के पास प्रमुख नदियों में आर्सेनिक रासायनिक तत्‍व की समस्‍या से निपटने के लिए कोई प्रौद्योगिकी है ;
(4) यदि हां, तो तत्संबंधी ब्यौरा क्या है ; और
(5) लोगों को आर्सेनिक रासायनिक तत्‍व मुक्‍त जल उपलब्‍ध कराने के लिए सरकार द्वारा क्‍या उपाय किए गए हैं या किये जाने का विचार है ?
उत्‍तर
जल संसाधन, नदी विकास और गंगा संरक्षण मंत्री  (सुश्री उमा भारती)
(क) से (ङ)
विवरण सभा पटल पर रख दिया गया है ।
श्री संजय राउत द्वारा ‘गंगा के जल में आर्सेनिक रासायनिक तत्‍व के स्‍तर’ के विषय में पूछे गए  30 नवम्‍बर, 2015 को राज्‍य सभा में उत्तर दिए जाने वाले तारांकित प्रश्‍न सं. 8 के भाग (क) से (ङ) के उत्तर में उल्लिखित विवरण  
(क) एवं (ख) केन्‍द्रीय प्रदूषण नियंत्रण बोर्ड (सीपीसीबी) गंगा नदी सहित 445 नदियों के 1275 स्‍थानों पर जल गुणवत्ता की निगरानी कर रहा है। निगरानी के आंकड़ों से नेटवर्क के निगरानी किए गए किसी भी स्‍थान पर नदियों में आर्सेनिक संदूषण की कोई उल्‍लेखनीय मौजूदगी दिखाई नहीं देती है।
(ग) और (घ) आर्सेनिक समस्या के समाधान हेतु, आर्सेनिक मुक्‍त जल के वैकल्पिक स्रोत का उपयोग, सामान्‍यत: सबसे अधिक प्रयोग किए जाने वाली तकनीक है। 
(ङ) लोगों को आर्सेनिक मुक्त जल की आपूर्ति पेयजल एवं स्वच्छता मंत्रालय तथा राज्यों के स्वच्छता एवं सार्वजनिक स्वास्थ्य विभागों से संबंधित है।
***
